App. Civ. 38/2024/1

QORTI TAL-APPELL
IMHALLFIN

S.T.0. PRIM IMHALLEF MARK CHETCUTI
ONOR. IMARALLEF CHRISTIAN FALZON SCERRI
ONOR. IMHALLEF JOSETTE DEMICOLI

Seduta ta’ nhar |-Erbgha, 15 ta’ Mejju, 2024.

Numru 17
Rikors numru 38/2024/1 LL
Michael Piccinino fismu personali u fil-kwalita tieghu ta’
Segretarju Generali tal-Partit Nazzjonalista u ghan-nom u in
rapprezentanza tal-Partit Nazzjonalista

V.

Shirley Galea u I-Kummissjoni Elettorali

[I-Qorti:

1. Din hija decizjoni dwar appell imressaq minn Michael Piccinino
fismu stess u fil-kwalita tieghu bhala Segretarju Generali fisem il-Partit
Nazzjonalista kontra decizjoni moghtija mill-Ufficjal Revizur fid-9 ta’

Mejju, 2024, li permezz taghha accettat talba maghmula mill-Avukata

Ramona Attard fisimha stess u fil-kwalita taghha bhala President fisem
il-Partit Laburista sabiex tithalla tintervjeni fi process li ghandu x’jagsam

ma’ talba ghall-korrezzjoni ta’ indirizz ta’ elettur.

Dahla

2. B’rikors tas-26 ta’ April, 2024, l-applikant Michael Piccinino fismu
stess u fisem il-Partit Nazzjonalista fisser li fir-registri elettorali riveduti
ghall-Elezzjoni Generali, ghall-Elezzjonijiet tal-Kunsilli Lokali u ghall-
Elezzjonijiet tal-Parlament Ewropew, li Ikoll gew ippubblikati fil-Gazzetta
tal-Gvern fl-20 ta’ April, 2024, hemm imnizzel li I-indirizz tal-elettur
Shirley Galea huwa Binja Silvio Parnis, FI 622, Triq Dun Manwel
Zammit, is-Siggiewi, meta skontu, l-indirizz veru taghha fejn tghix jinsab

findirizz iehor gewwa l-istess lokalita tas-Siggiewi.

3. Minhabba f'hekk |-applikant Michael Piccinino pro et noe talab lill-
Ufficjal Revizur sabiex skont id-dispozizzjonijiet tal-Att dwar |-
Elezzjonijiet Generali:

«jordna lill-Kkummissjoni Elettorali sabiex tikkoregi r-Registru Elettorali
rivedut ghall-Elezzjonijiet Generali, ir-Registru Elettorali rivedut ghall-
Kunsilli Lokali u r-Registru Elettorali rivedut tal-Unjoni Ewropea li gew
ippubblikati fil-Gazzetta tal-Gvern tal-20 ta’ April 2024 fis-sens illi |-
imsemmi elettur ghandu jigi registrat bhala elettur fl-indirizz fejn huwa
effettivament jghammar.»

4. Fit-8 ta’ Mejju, 2024, |-Avukata Ramona Attard proprio et nomine

ressqet rikors sabiex hija tithalla tintervjeni fdawn il-pro¢eduri u sabiex
jekk hemm bzonn tithalla wkoll tressaq il-provi. Hija sahqet li dan I-
intervent kien mehtieg peress li Michael Piccinino u l-avukati tieghu
kienu zammew konferenza tal-ahbarijiet, fejn xlew lill-Partit Laburista
b’manipulazzjoni tad-distretti tal-elezzjonijiet. Minbarra dan hija Imentat
mill-fatt li mhux sew li jintuzaw persuni privati u vulnerabbli biex jigi
attakkat il-Partit Laburista. F'kull kaz hija tenniet li I-Partit Laburista
ghandu rwol u interess bhala partit rikonoxxut taht |-Att dwar |-
Elezzjonijiet Generali sabiex jiehu sehem u jikkontrolla b’mod shih il-

process elettorali halli b’hekk ikun jista’ jhares l-interess tieghu.

5. L-Ufficjal Revizur lagghet din it-talba fid-9 ta’ Mejju, 2024 ghar-
ragunijiet li fissrithom hekk:

«B’Rikors ipprezentat fit-8 ta’ Mejju 2024, Dr. Ramona Attard pro et
noe titlob Ii tigi awtorizzata tintervjeni b’mod shih fdan il-proceduri,
inkluz li tressaq il-provi li jistghu ikunu mehtiega, inkluz dak li twettaq
ir-rwol taghha fil-process elettorali.

Ir-Rikorrenti pro et noe jopponi ghat-talba ta’ Dr. Ramona Afttard
stante li |-Partit Laburista ma ghandu l-ebda interess f'dawn it-tip ta’
proc¢eduri u dwar dak li seta’ nghad fil-media, dawn il-pro¢eduri ma
humiex il-pro¢eduri fejn tali materja tigi trattata.

llli ghar-rigward ta’ din it-talba u din I-oggezzjoni din I-Uffi¢jal Revizur
fliet bir-reqga d-digrieti li diga nghataw mill-Qrati tal-Magistrati ohra
vestiti bl-istess kompitu fejn wara li analizzat ukoll id-dicitura tal-ligi li
saret referenza ghaliha kif ukoll dak sottomess minn entrambe |-
partijiet quddiemha, u wara wkoll |i hadet qies tal-bazi legali li giet
applikata minn Dr. Ramona Attard ghas-sehem taghha fdan ir-rikors,
din il-Qorti hija tal-fehma illi ghandha taddotta, tapplika u taghmel
taghha I-istess dettami u I-konkluzjonijiet milhuga mill-Magistrat
Gabriella Vella fid-digriet taghha tas-7 ta’ Mejju 2024 fejn tgajmu I-
istess identici argumenti u li ghalhekk ser jigu riprodotti fdan id-digriet
ghal-kompletezza.

Fl-ewwel lok, hija I-fehma tal-Uffi¢jal Revizur li I-ewwel u gabel kollox
irid jigi kkunsidrat il-prinCipju guridiku tal-interess gundiku ta’
persuna/entitd/korp, jew Partit politiku fil-kaz in ezami, li titlob i
tintervjeni fi proceduri gudizzjarji pendenti bejn terzi.

Kif osservat mill-Qorti Kostituzzjonali fdecizjoni fl-ismijiet Christopher
Cassar v. L-Avukat Generali et, pronunzjata fit-18 ta’ Lulju 2014:

«ghalkemm persuna ma jkollhiex interess guridiku tali li tkun parti
fkawza xorta jista’ jkollha dak I-interess fl-ezitu tal-kawza i
jiggustifika i tigi awtorizzata tintervjeni fl-istess kawza bejn
haddiehor. Ill-pozizzjoni guridika ta’ parti fkawza u intervenut fl-istess
kawza ma hix identika. Di fatti persuna li tigi awtorizzata tintervjeni
f’kawza in statu et terminis, ghalkemm bil-permess tal-Qorti tista’
tissolleva kwalunkwe eccezzjoni, ma ssirx parti fil-kawza,
kuntrarjament ghal kjamat fil-kawza, u ghalhekk ma tistax tigi
kundannata jew liberata. L-intervent fil-kawza, izda, huwa moghti lil
kull persuna Ii turi ghas-sodisfazzjoni tal-Qorti i ghandha interess
fkawza li tkun miexja bejn haddiehor.»

Ghalkemm il-procedun odjerni huma proceduri ad hoc u mhux regolati
bil-provvedimenti tal-Kap.12 tal-Ligijiet ta’ Malta, |-Ufficjal Revizur
temmen li I-prin¢ipji hawn appena citati fir-rigward ta’ pretensjoni ta’
persuna/entita/korp jew addirittura ta’ Partit politku li jintervjeni fi
proceduri ta’ din in-natura, huma rilevanti fil-kuntest ta’ talba ta’ din in-
natura.

Dr. Ramona Attard pro et noe tibbaza t-talba taghha ghall-intervent
fdawn il-proceduri fuq zewg premessi: (i) I-interess li |-proceduri
odjerni istitwiti minn Dr. Michael Piccinino pro et noe ma jintuzawx
sabiex jigi attakkat b’mod ingust il-Partit Laburista u li ma jintuzawx
persuni vulnerabbli ghal dan I-allegat ghan tar-Rikorrent pro et noe; u
(i) fi kwalunkwe kaz, il-Partit Laburista ghandu rwol u interess bhala
partit rikonoxxut taht I-Att dwar |-Elezzjonijiet Generali li jipparteéipa u
Jikkontrolla b’mod shih il-process elettorali.

L-Ufficjal Revizur bla tlaqliq ta’ xejn tghid Ili ma tistax taccetta I-ewwel
premessa fuq liema Dr. Ramona Attard pro et noe tibbaza t-talba
taghha ghall-intervent fdawn il-proceduri bhala raguni valida ghalfejn
tali talba ghandha tigi milqugha, u dana ghar-raguni li I-kompetenza
ta’ I-Uffi¢jal Revizur fi proceduri bhal dawk odjerni hija ben delineata u
cirkoskritta fil-Kap.354 tal-Ligijiet ta’ Malta.

In effetti I-Artikoli 36 sa 40 tal-Kap.354 tal-Ligijiet ta’ Malta jittrattaw
dwar dak li I-Ufficjal Revizur jista’ jittratta u jiddetermina meta titressaq
talba quddiemu, u ¢joé: (i) Appelli fil-kaz ta’ korrezzjoni jew
trasferiment li jsiru bis-sahha tal-Ligi - Artikolu 36; (ii) Appelli fil-kaz ta’
rifjut ta’ applikazzjoni - Artikolu 37; (iii) Appelli fil-kaz ta’ tahsir ta’

registrazzjoni - Artikolu 38; (iv) Appelli wara I-pubblikazzjoni tar-
Registru Elettorali - Artikolu 39; u (v) Appelli minn terzi wara I-
pubblikazzjoni tar-Registru Elettoral.

Jekk il-Partit Laburista jhoss li b’dak li seta’ gie rappurtat fil-media jew
dikjarat mill-Partit Nazzjonalista fil-media jista’ jikkostitwixxi attakk
ingust fil-konfront tieghu intiz biex jiskredita lill-istess Partit, tali
lanjanza ghandha se mai tittiehed quddiem forum iehor, izda
certament mhux f'dawn il-proceduri u quddiem Ufficjal Revizur, apparti
ghall-fatt illi ma tressqet |-ebda prova dokumentarja in sostenn ta’ din
l-allegazzjoni quddiem din il-vesti.

Detto cio pero |-Ufficjal Revizur tqis li |-Partit Laburista ghandu
interess fdawn il-proceduri in bazi ghat-tieni premessa avvanzata
minn Dr. Ramond Attard pro et noe, u cjoe ghaliex il-Partit ghandu
rwol u interess bhala partit rikonoxxut taht I-Att dwar |-Elezzjonijiet
Generali li jipparteéipa u jikkontrolla b’mod shih il-process elettorall.

Meta |-Kap.354 tal-Ligijiet ta’ Malta jigi kkunsidrat bir-reqqa, wiehed
ma jistax jonqos milli jinnota s-segwenti provvedimenti tal-Ligi:

«Artikolu 13(9): fil-kaz ta’ applikazzjoni jew appell imsejsa fuq
inabilitd tal-mohh, I-Uffi¢jal Revizur ghandu, ghad Ii jkunu assenti |-
applikanti jew I-appellant jew I-avukat, il-prokuratur legali jew persuna
ohra li tkun qed tirrapprezentah, jirreferi |-applikazzjoni jew l-appell
lill-Bord Mediku ghad-decizjoni tieghu; u Artikolu 14(1): Ghandu
Jitwaqqaf Bord Mediku li lilu jigu riferiti kwistjonijiet dwar jekk persuna
Ii tkun applikat biex tigi registrata bhala elettur jew li tkun diga hekk
registrata, tkunx skwalifikata milli tigi hekk registrata skont I-artikolu
58(a) tal-Kostituzzjoni. (2) II-Bord Mediku ghandu jkun maghmul minn
tabib mahtur mill-Kummissjoni, Ii ghandu jippresjedi, u tabib mahtur
minn kull wiehed mill-partiti politici*. 1-Bord Mediku ghandu jitgies
bhala i jkun twaqqaf validament galadarba jkun inhatar it-tabib li
Jippresjedi jew xi wiehed mill-membri.

Artikolu 28 - Il-Kummissjoni ghandha, mill-ingas, kull xahar
kalendarju taghti il kull delegat ta’ partit lista li jkun fiha r-
registrazzjonijiet godda, korrezzjonijiet, trasferimenti u thassir li jkun
sar minnha bis-sahha tad-dispozizzjonijiet ta’ qabel ta’ dan I-Att li
jkunu jindikaw l-isem u |-partikolaritajiet kollha tal-persuna koncernata
u r-raguni ghaliex tkun gieghda ssir xi bidla? kif ukoll lista li jkun fiha
kull tibdil fl-ismijiet tat-toroq u |-partikolaritajiet ta’ dawk [-eletturi li
Jkunu ntlagtu minn kull bidla bhal dik.

Artikolu 43 - Ir-Registratur ta’ kull wahda mill-Qrati tal-Magistrati
ghandu, minghajr dewmien, jibghat lill-Kummissjoni certifikat iffirmat
mir-Registratur personalment, bl-ismijiet, indirizzi u partikolaritajiet
tal-persuni kollha illi, b’ordni tal-Uffi¢jal Revizur ghandhom jizdiedu
Jew jinqatghu 1 barra mir-Registru Elettorali jew li isimhom, l-indirizz

1 Enfasi tal-Ufficjal Revizur.
2 Enfasi tal-Uffi¢jal Revizur.

Jjew partikolarita ohra taghhom ghandhom jigu korretti u |-
Kummissjoni ghandha tirrevedi r-Registru Elettorali skont dak ic-
Certifikat. Kopji ta’ dawk i¢-Certifikati jintbaghtu mill-Kummissjoni lid-
delegati tal-partiti fi Zmien hamest jjiem minn meta jkunu waslu
ghand il-Kummissjoni® u ghandhom jigu pubblikati fil-Gazzetta kemm
jista’ jkun malajr.»

Dawn il-provvedimenti tal-Ligi juru bic-car li Partit politiku ghandu
interess stabbilit b’mod intrinsiku fil-Ligi stess, ossia fl-Att dwar I-
Elezzjonijiet Generali, kemm inkwantu rigwarda [sic!] registrazzjonijiet
godda, korrezzjonijiet, trasferimenti u thassir li jkunu saru mill-
Kummissjoni Elettorali ai termini tal-istess Kap.354 tal-Ligijiet ta’
Malta, kif ukoll inkwantu rigwarda [sic!] proceduri istitwiti quddiem |-
Ufficjal Revizur ai termini tal-provvedimenti tal-istess Kap.354 tal-
Ligijiet ta’ Malta, kemm b’mod specifiku fejn jidhlu kwistjonijiet riferuti
lill-Bord Mediku kif ukoll b’'mod generali fejn jidhlu decizjonijiet tal-
istess Ufficjal Revizur.

In effetti I-Ufficjal Revizur huwa tal-fehma li ladarba ai termini tal-
Artikolu 43 tal-Kap.354 tal-Ligijiet ta’ Malta, il-Kummissjoni ghandha
tibghat kopja tac-certifikat mahrug mir-Registratur tal-Qrati tal-
Magistrati Ii jirrifletti d-decizjoni tal-istess Ufficjal Revizur dwar talba
avvanzata quddiemu, lid-delegati tal-partiti politici, allura jsegwi li
dawk |-istess Partiti politici, inkluz ghalhekk il-Partit Laburista,
ghandhom interess guridiku fil-pro¢edimenti nfushom u fid-decizjoni li
tittiehed.

Fid-dawl ta’ tali interess kostitwit bil-Ligi stess, huwa evidenti Ii I-Partit
Laburista kif hawn rapprezentat minn Dr. Ramona Attard, ghandu dritt
jJintervjeni f’dawn il-proceduri, naturalment limitatament fil-kuntest ta’
dak li jista’ jigi trattat u deciz mill-Uffi¢jal Revizur ai termini tal-Ligi.»
6. Michael Piccinino proprio et nomine appella minn din id-decizjoni
b’rikors imressaq fl-14 ta’ Mejju, 2024 sabiex tigi mhassra din id-
decizjoni li halliet lill-Avukata Ramona Attard proprio et nomine
tintervjeni fil-proceduri. Fl-aggravju tieghu huwa fisser li eletturi u partiti

politiéi ma jistghux skont I-Att dwar |-Elezzjonijiet Generali jithallew

jintervjenu fi pro¢eduri quddiem I-Uffi¢jal Revizur.

3 Enfasi tal-Uffi¢jal Revizur.

7. B’digriet moghti fl-14 ta’ Mejju, 2024, din il-Qorti appuntat l-appell
ghas-smigh bl-urgenza u tat zmien lill-partijiet I-ohra sal-istess jum tal-

14 ta’ Mejju, 2024 sabiex iressqu risposta.

8. [I-Kummissjoni Elettorali wiegbet ghal dan I-appell fl-14 ta’ Mejju,
2024 u ddikjarat li hija sejra togghod ghal kull decizjoni li sejra taghti din

il-Qorti.

9. L-Avukata Ramona Attard proprio et nomine wiegbet ukoll ghal

dan l-appell fl-14 ta’ Mejju, 2024 u galet li dan ma jisthoqqlux li jintlaqa’.

10. Inzamm smigh quddiem din il-Qorti fil-15 ta’ Mejju, 2024 u minn

hemmhekk |-appell thalla biex tinghata din id-decizjoni aktar tard illum.

Konsiderazzjonijiet:

11. Dak li gieghda tintalab din il-Qorti sabiex tistharreg f'dan I-appell
huwa jekk I-Ufficjal Revizur iddecidietx b’'mod tajjeb meta accettat illi
thalli lill-Avukata Ramona Attard fisimha stess u fisem il-Partit Laburista
tiehu sehem bhala parti jew bhala intervenuta fil-pro¢eduri mnedija minn

Michael Piccinino proprio et nomine.

12. Ghad Ii fir-rikors originali tieghu, Michael Piccinino proprio et

nomine ma jsemmi l-ebda artikolu specifiku tal-ligi li fuqu sejjes it-talba
tieghu quddiem I-Uffi¢jal Revizur, b’danakollu jidher ¢ar mill-premessi
tal-istess rikors li I-azzjoni tieghu nbdiet taht I-Artikolu 40 tal-Att dwar |-
Elezzjonijiet Generali, li jagra hekk:

«40.(1) Kull elettur registrat Ili _jghid li xi persuna ohra i
isimha jidher fir-Registru Elettorali jew ma ghandhiex jedd li tkun
registrata bhala elettur, jew, li_|-isem, |-indirizz jew partikolaritajiet
ohra relattivi taghha ma humiex murija b’mod korrett fir-Regqistru
Elettorali_skont id-dispozizzjonijiet ta’ dan I-Att, ikollu dritt ta’
appell lill-Ufficjal Revizur mhux aktar tard minn wiehed u ghoxrin
jum wara |-pubblikazzjoni tar-Regqistru Elettorali jew sabiex jinqata’
barra isem dak l|-elettur mir-Registru Elettorali jew sabiex ismu, |-
indirizz jew partikolaritajiet ohra tieqhu jidhru b’mod korrett.

(2) Uffiéjal Revizur jista’ jordna t-thassir tar-registrazzjoni ta’ dak I-
elettur jew il-korrezzjoni ta’ _ismu, Il-indirizz_jew partikolaritajiet
ohra tieghu skont is-subartikolu (1) minkejja li_ma tkun saret
ebda applikazzjoni gabel lill-Kummissjoni ghal dak il-ghan.»

13. Kemm hu hekk fir-rikors tieghu, Michael Piccinino proprio et
nomine gieghed jitlob sabiex ikun hemm bdil fl-indirizz tal-elettur Shirley

Galea.

14. Din mhux I-ewwel darba li din il-Qorti tal-Appell kellha tistharreg
kwistjoni marbuta ma’ talba ghall-bdil fl-indirizz ta’ elettur (ara
perezempju Henri Darmanin v. Martin Bugelli et deciza fil-5 ta’ Frar,

2008).

15. Tajjeb li jinghad ukoll, li d-dispozizzjonijiet tal-Att dwar |-

Elezzjonijiet Generali dwar it-tiswija tar-registru elettorali jghoddu bl-

istess mod ghall-korrezzjoni tar-redistru elettorali tal-Unjoni Ewropea
(ara Artikolu 13(2) tal-Att dwar Elezzjonijiet Ghall-Parlament
Ewropew). Dagstant iehor huwa siewi li jigi osservat li skont |-Artikolu
7 tal-Att dwar Gvern Lokali, il-persuni li ghandhom jedd |i jivvotaw
felezzjoni ta’ Kunsilli Lokali huma dawk il-persuni li jkunu registrati
bhala votanti fdik it-tagsima tar-registru elettorali jew tar-registru

elettorali tal-Unjoni Ewropea.

16. Issa minn qari tal-Artikolu 40 tal-Att dwar [-Elezzjonijiet
Generali fuq riprodott, johrog ¢ar li kull elettur registrat jista’ jappella
quddiem I-Uffi¢jali Revizur sabiex dan jordna li jigi msewwi I-indirizz ta’
elettur iehor, basta pero li dan l-appell jitressaq sa mhux aktar tard minn

21 jum li jigi ppubblikat ir-registru elettorali.

17. Issa |-kwistjoni li ghandha quddiemha din il-Qorti mhijiex dwar
jekk Michael Piccinino fismu personali u fisem il-Partit Nazzjonalista
ghandux jedd jappella quddiem |-Uffi¢jal Revizur sabiex ikun hemm bdil
fl-indirizz ta’ elettur. Mod iehor, il-kwistjoni li ghandha quddiemha din il-
Qorti hija min ghandu jedd li jkun parti fl-appell li ged jinstema’ mill-

Ufficjal Revizur.

18. Kif rajna aktar ’il fuq, I-Uffi¢jal Revizur qalet li I-Avukata Ramona

Attard proprio et nomine ghandha jedd skont id-dispozizzjonijiet tal-Att

dwar |-Elezzjonijiet Generali li tkun parti fappell bhal dan minhabba
dak li jiddisponu I-Artikoli 13(9), 14, 28 u 43 tal-Att dwar I-Elezzjonijiet

Generali

19. Michael Piccinino proprio et nomine appella minn din id-decizjoni
tal-Ufficjal Revizur ghaliex jemmen Ili I|-Avukata Ramona Attard
m’ghandhiex jedd li tkun parti jew tintervjeni fdawn il-pro¢eduri skont id-

dispozizzjonijiet tal-Att dwar |-Elezzjonijiet Generali.

20. Din il-Qorti m’ghandhiex lanqas I-icken dubju li partit politiku huwa
protagonist ewlieni fi process elettorali, b’dana ghalhekk li huwa ghandu
mhux biss |-interess izda anke kull jedd li jigi mizmum infurmat b’dak
kollu li ghandu x’jagsam mal-elezzjoni, inkluz dwar kull bdil li jsehn fir-
registru elettorali. Biss pero mbilli partit politiku ghandu kull jedd li jkun
jaf dwar dak kollu li ged jitnizzel fir-redistru elettorali, b’dagshekk dan
ma jfissirx li huwa ghandu jedd Ii jigi kkonsultat jew illi jigi involut fi
process dwar talba ghall-bdil tal-indirizz jew fil-partikolaritajiet ta’ kif

elettur ghandu jidher fregistru elettorali.

21. Kemm hu hekk, il-ligi hija bizzejjed ¢ara fl-Artikolu 41(1) tal-Att
dwar |-Elezzjonijiet Generali dwar min ghandu jkun involut fi process
quddiem |-Uffi¢jal Revizur ftalba ghall-korrezzjoni ta’ kif elettur ghandu

jidher fregistru elettorali. Dan I-artikolu jaqra hekk:

«41. (1) Ufficjal Revizur ghandu qabel ma jaqta’ xi appell jisma
lill-appellant, lill-Kkummissjoni_u_lill-persuna, jekk ikun hemm, li
kontriha jsir_l-appell, jekk ikun hemm, u jippermetti dik ix-xiehda
ohra u jisma’ kull xhieda ohra li jista’ jgis mehtiega.»

22. Dan l-artikolu tal-ligi mkien ma jsemmi illi I-Uffi¢jal Revizur ghandu
xi dmir illi jrid jisma’ lil xi partit politiku elett fil-Parlament gabel jiddeciedi
xi appell taht |-Artikolu 40 tal-Att dwar |-Elezzjonijiet Generali dwar
talba ghat-tnehhija ta’ elettur mir-registru elettorali jew ghat-tiswija ta’ kif
elettur ghandu jidher fir-redistru elettorali. Dagstant iehor [-Uffi¢jal
Revizur m’ghandu I-ebda dmir li jrid jogghod jisma’ lill-partiti politici |-
ohra li mhumiex eletti fil-Parlament jew illi jisma’ lil kull wiehed mill-
kandidati elettorali li ha johorgu fuq id-distrett ta’ fejn I-elettur ikun jinsab
registrat jew lil kull wiehed mill-kandidati elettorali li ha johorgu fuq id-
distrett ta’ fejn qed jintalab li I-elettur ghandu jigi registrat, li Ikoll kemm

huma jaf ghandhom interess dwar ir-registru elettorali.

23. Tassew minn kliem I-Artikolu 41(1) jinzel c¢ar li I-partijiet li
ghandhom jedd illi jinstemghu mill-Uffi¢jal Revizur huma: (i) l-appellant li
jkun ged jitlob il-bdil fir-registru elettorali#; (ii) il-Kummissjoni Elettorali li
bil-ligi hija responsabbli miz-zamma tar-registri elettorali; u (iii) il-
persuna li kontriha jkun sar l-appell, jekk kemm-il darba I-appell ikun

tressaq minn elettur registrat kontra elettur registrat iehor.

4 L-appellant jista’ jkun kemm I-elettur innifsu li ma jkunx gieghed jagbel ma’ kif huwa stess jkun jinsab
registrat (ara Artikoli 36 sa 37 tal-Att dwar I-Elezzjonijiet Generali), kif ukoll elettur registrat li jkun
gieghed jikkontesta kif persuna ohra ged tidher fir-registru elettorali (ara Artikolu 40 tal-Att dwar I-
Elezzjonijiet Generali).

24. F’dan il-kuntest wiehed ma jridx jinsa wkoll li skont |-Artikolu 42
tal-Att dwar |-Elezzjonijiet Generali proceduri bhal dawn iridu
jingatghu fi Zzmien qgasir u perentorju ghaliex jekk dawn ma jigux decizi
mill-Uffi¢jali Revizuri u mill-Qorti tal-Appell sa gabel erbatax-il jum
mid-data appuntata ghall-elezzjoni, allura |-proc¢eduri jispi¢caw biex jigu
differiti sine die. Billi pro¢eduri bhal dawn ghandhom jigu ppro¢essati
b’certu heffa, allura m’ghandux ikun hemm wisq telf ta’ hin. Din tista’
tkun raguni ghalfejn il-legislatur semma biss lill-appellant, lill-
Kummissjoni Elettorali u lill-elettur li kontrih sar I-appell bhala I-persuni li

ghandhom il-jedd li jinstemghu mill-Uffi¢jal Revizur.

25. Fug kollox, din il-fehma tal-Qorti li partit politiku m’ghandux jedd li
jiehu sehem fi proc¢eduri bhal dawn quddiem I-Uffi¢jal Revizur tinsab
imsahha wkoll mill-Artikolu  13(10) tal-Att dwar |-Elezzjonijiet
Generali, li jghid li huma biss l-applikant jew l-appellant, il-Kummissjoni
Elettorali u I-elettur involut li ghandhom il-jedd li jappellaw mid-decizjoni
tal-Ufficjal Revizur quddiem il-Qorti tal-Appell. Dawn huma l-istess tliet
persuni li jissemmew fl-Artikolu 41(1) tal-Att dwar I-Elezzjonijiet

Generali. Ghal darb’ohra partiti politici ma jissemmewx.

26. Kif ghadu kemm inghad dan [-ahhar minn din il-Qorti fis-sentenza

Lorenza sive Lora Cascun v. Direttur tar-Registru Pubbliku deciza

fid-9 ta’ Mejju, 2024, il-kriterju mehtieg ghall-interpretazzjoni ta’ ligi li
tkun gieghda tigi mithaddta huwa dak, li I-ligi trid titgies bhala haga
wahda shiha u strutturata. Ghalhekk, bhala prinCipju generali, min
jinterpreta I-ligi ghandu jfittex it-tifsira tajba taghha, wara Ii jgis kemm id-
diversi partijiet ta’ dak I-istess artikolu tal-ligi, kemm artikoli ohra i
jinsabu fl-istess ligi, u kif ukoll, fejn mehtieg, dak li jghidu numru ta’

ligijiet ohra meta mogrija flimkien.

27. Billi fil-kkaz taghna, partiti politici m’ghandhomx jedd illi jappellaw
minn decizjonijiet mehuda mill-Uffi¢jal Revizur, allura huwa sintomatiku
li partiti politi¢i wkoll m’ghandhomx jedd li jkunu involuti bhala parti jew

bhala intervenuti fil-pro¢eduri li jkunu geghdin jinstemghu mill-Ufficjal

Revizur.
28. Huwa veru li I-Artikolu 13(4) tal-Att dwar |-Elezzjonijiet
Generali jghid |i |-Uffijal Revizur ghandu jordna i kopja tal-

applikazzjoni jew tal-appell flimkien mad-data tal-jum stabbilit ghas-
smigh ghandhom jigu notifikati lill-applikant jew [-appellant, lill-
Kummissjoni u lil kull persuna ohra |i tkun tinteressaha dik |-
applikazzjoni jew dak l-appell. Madankollu I-frazi «kull persuna ohra li
tkun tinteressaha dik I-applikazzjoni jew dak l|-appell» trid tingara fid-
dawl u fil-kuntest tad-dispozizzjonijiet I-ohra tal-Att dwar I-Elezzjonijiet

Generali.

29. Billi kif rajna aktar kmieni l-azzjoni tal-lum tnediet taht I-Artikolu
40 tal-Att dwar |-Elezzjonijiet Generali ghaliex Michael Piccinino
proprio et nomine gieghed jitlob li jkun hemm bdil fil-mod ta’ kif Shirley
Galea hija registrata fir-redistru elettorali, allura ghall-ghanijiet tal-
Artikolu 13(4) tal-Att dwar |-Elezzjonijiet Generali ghandu jkun wisq
owvju li I-persuna interessata fl-appell ta’ Michael Piccinino proprio et
nomine ma huwa hadd hlief Shirley Galea ghaliex l-appell huwa

sewwasew dwar il-mod ta’ kif hija tinsab imnizzla fir-registru elettorali.

30. L-Ufficjal Revizur izda qalet fid-decizjoni appellata li I-Partit
Laburista ghandu I-jedd li jiehu sehem fil-pro¢eduri dwar il-vot ta’ Shirley
Galea minhabba dak li jghidu I-Artikoli 13(9), 14, 28 u 43 tal-Att dwar |-

Elezzjonijiet Generali.

31. Sinc¢erament din il-Qorti ma tarax minn fejn johrog minn dawn I-
artikoli, illi partit politiku ghandu I-jedd Ii jippartecipa fi proc¢eduri bhal

dawk li hemm pendenti quddiem I-Uffi¢jal Revizur.

32. Ibda biex, ghalkemm il-partiti politici ghandhom jedd skont I-
Artikolu 14(2) tal-Att dwar |-Elezzjonijiet Generali li jahtru tabib kull
wiehed biex dan ipoggi fuq il-bord mediku biex igisu applikazzjonijiet

imsejsa fuq l-inabilitd tal-mohh ta’ elettur taht I-Artikolu 13(9) tal-Att

dwar |-Elezzjonijiet Generali, dan ma jfissirx b'dagshekk i I-partiti
politi¢i ghandhom jedd li jkunu parti fkull azzjoni li titressaq quddiem |-

Ufficjal Revizur dwar korrezzjoni ta’ registru elettorali.

33. 1I-Qorti gieghda tifhem li I-ghan wara dawn [-artikoli mhuwiex i
jaghti legittimazzjoni passiva lill-partiti politici fil-pro¢eduri quddiem |-
Ufficjal Revizur, izda biex jigi zgurat li t-tobba li jpoggu fdan il-bord
mediku ma jinhatrux minn partit politiku wiehed, halli b’hekk jinzamm il-
par condicio bejn il-partiti politi¢i eletti fil-Parlament. Fil-fatt I-ghamla u |-
kompozizzjoni tal-bord mediku taht I-Artikolu 14(2) tal-Att dwar I-
Elezzjonijiet Generali huwa mahsub biss biex jipprova jzomm bilané
bejn l-interessi tal-partiti eletti fil-Parlament, ghaliex kull naha ghandha
d-dritt Ii tahtar tabib wiehed, filwaqt li t-tabib l-iehor jintaghzel mill-

Kummissjoni Elettorali sabiex jagixxi bhala r-ras tal-Bord.

34. Jigi b’hekk li I-Artikoli 13(9) u 14 tal-Att dwar I-Elezzjonijiet
Generali msemmija mill-Uffi¢jal Revizur fid-deéizjoni taghha ma jnissel
I-ebda jedd fpartit politiku li jkun parti fil-proceduri li jkunu geghdin
jinstemghu mill-Uffi¢jal Revizur. L-uniku jedd Ii jipprovdi dan I-artikolu
huwa biss li appelli msejsa fuq inabilita tal-mohh tal-elettur ghandhom
jigu riferuti lil bord mediku maghmul minn tobba mahtura mill-partiti
politi¢i u mill-Kkummissjoni Elettorali. Il-jedd ta’ ghazla tal-membri tal-

bord mediku mhuwiex ekwivalenti ghall-jedd ta’ partecipazzjoni fkull

azzjoni ghall-korrezzjoni ta’ registru elettorali quddiem I-Uffi¢jal Revizur.

35. Bl-istess mod, din il-Qorti ma tistax tithem kif |-Uffi¢jal Revizur
gieset li I-Partit Laburista ghandu jkollu jedd li jiehu sehem fit-talba ghall-
korrezzjoni tal-indirizz ta’ Shirley Galea minhabba dak li jiddisponu I-
Artikoli 28 u 43 tal-Att dwar I-Elezzjonijiet Generali. L-Artikolu 28
jghid biss li I-Kummissjoni Elettorali trid mill-ingas kull xahar kalendarju,
taghti lista lil kull delegat ta’ partit, li jkun fiha r-registrazzjonijiet jodda,
korrezzjonijiet, trasferimenti u thassir li jkun sar minnha, filwaqt Ii |-
Artikolu 43 jghid biss li I-Kummissjoni Elettorali trid tgharraf lid-delegati
tal-partiti, b’kull tibdil fir-registru elettorali li jsehh wara decizjoni tal-

Ufficjal Revizur.

36. Kif ghidna aktar kmieni, partit politiku ghandu kull jedd li jinzamm
infurmat b’kull tibdil i jsir fir-redistru elettorali ghaliex partit politiku huwa
protagonist ewlieni fl-elezzjoni. Imma dan il-jedd tieghu li jikseb dan il-
taghrif ma jsarrafx ruhu fjedd li partit politiku jista’ jindahal fil-pro¢ess
tal-korrezzjoni ta’ indirizz ta’ elettur partikolari. Dagskemm elettur
m’ghandux obbligu li jkellem jew javza minn qabel lill-partiti politici
sabiex ibiddel I-indirizz tieghu, dagstant iehor I-Uffi¢jal Revizur jew din il-
Qorti tal-Appell fkaz li jkun hemm appell mid-decizjoni tal-Uffi¢jal
Revizur, m’ghandhomx bzonn illi jogoghdu jisimghu x’ghandhom xi

jghidu I-partiti politici, fkaz li elettur registrat iressaq talba taht I-Artikoli

40 tal-Att dwar |-Elezzjonijiet Generali sabiex jigi korregut I-indirizz ta’

kif jinsab registrat elettur iehor.

37. B’zieda ma’ dan, din il-Qorti ttenni dak li galet gabel, jigifieri li I-ligi
hija ¢ara hafna dwar min ghandu I-jedd li jinstema’ mill-Uffi¢jal Revizur
fkaz ta’ appell ghall-korrezzjoni ta’ indirizz ta’ elettur. Dawn in-nies
huma: (i) I-appellant li jkun gieghed jitlob li ghandha titwettaq il-bidla; (ii)
il-Kkummissjoni Elettorali li hija responsabbli miz-zamma tar-registru
elettorali; u (iii) l-elettur, fil-kaz taghna Shirley Galea, li dwar I-indirizz

taghha gieghda tintalab il-korrezzjoni.

38. llli I-Avukata Ramona Attard fisimha stess u fisem il-Partit
Laburista ma jaqghux taht wahda minn dawn it-tliet kategoriji ta’ persuni
msemmija fl-Artikolu 41(1) tal-Att dwar |-Elezzjonijiet Generali. Jinzel
b’hekk li I-Ufficjal Revizur ma ddecidietx tajjeb u skont l-ispirtu tad-
dispozizzjonijiet tal-Att dwar |-Elezzjonijiet Generali meta laqghet it-
talba tal-Avukata Ramona Attard, kemm fiisimha stess u kif ukoll fisem
il-Partit Laburista, sabiex tithalla tiehu sehem jew tintervjeni fil-kawza i
ghandha xtagsam ma’ talba dwar korrezzjoni tal-indirizz ta’ Shirley

Galea li hemm jidher fuq ir-registru elettorali.

39. F’dan is-sens l-appell ta’ Michael Piccinino proprio et nomine

gieghed jitgies bhala wiehed fejjiedi.

Decizjoni

Ghaldagstant ghar-ragunijiet fug imsemmija, din il-Qorti gieghda tilga’ I-
appell ta’ Michael Piccinino proprio et nomine u bhala konsegwenza
thassar id-decizjoni tal-Uffi¢jal Revizur moghtija fid-9 ta’ Mejju, 2024 u
minflok tichad it-talba tal-Avukata Ramona Attard proprio et nomine
sabiex tintervjeni fil-proc¢eduri li ged jinzammu quddiem I-Uffi¢jal

Revizur.

L-ispejjez taghha marbuta ma’ dan I-appell ghandhom jithallsu mill-

Avukata Ramona Attard proprio et nomine.

Mark Chetcuti Christian Falzon Scerri Josette Demicoli
Prim Imhallef Imhallef Imhallef

